
O centenario do Centro Betanzos de Bos Aires deu motivo para unha viaxe
 entrañable dunha delegación betanceira, composta por arredor de cento
sesenta persoas, entre autoridades municipais, Banda de Música e

particulares. Na capital arxentina,  do 3 ao 9 de decembro de 2005, desenvolvéronse
diversos actos de celebración. Na clausura tiven a honra de entregarlle á presidenta
do Centro Betanzos, Dª Beatriz Lagoa Veiga, a Medalla de Ouro do Concello de
Betanzos. Previamente, o 17 de maio, con motivo do Día das Letras Galegas, xa
se inaugurara no Edificio Liceo a «X Mostra Documental de Betanzos», dedicada
precisamente  ao «Centenario do Centro Betanzos de Bos Aires», realizando a
presentación o seu Presidente de Honra, D. Andrés Beade Dopico.

Este ano (o 7 de outubro) perdemos un home moi admirado e moi querido en
Betanzos, D. José Antonio Miguez Rodríguez, doutor en Filosofía e Letras pola
Universidade Central de Madrid e catedrático de Lingua e Literatura Española.
Foi profesor en Talavera de la Reina e, logo, profesor auxiliar da Cátedra de
Santiago Montero Díaz, en Madrid. En 1952 trasladouse como profesor a Betanzos,
ao Instituto Francisco Aguiar, onde exerceu a docencia ata a súa xubilación. Foi
habitual colaborador e membro do Comité Científico do Anuario Brigantino. E
foi autor de diversos libros e de numerosísimos traballos e poemas. Non o
esqueceremos.

A vida é así, ten luces e sombras, pero agora, coma sempre, debo expresar o
meu especial agradecemento ás institucións que nos axudan co Anuario (Deputación
Provincial, Banco Etcheverría, Caixa Galicia e Fundación Manuel Villuendas Pena), a
tódolos colaboradores, a D. Francisco Díaz, Delegado de Cultura, e ós membros do
Comité Científico, encabezado polo Director, Alfredo Erias.
   ¡GRACIAS!

Ilmo. Sr. Don Manuel Lagares Pérez

Alcalde-Presidente do Excmo. Concello
de Betanzos

